
Acte de requi(siti)on et protesta(ti)on faicte par
les habitans des filholz contre autres
particulliers habitans

Ce jourd huy dixiesme de juillet mil six cens avant midy
au masaige des filholz parroisse de canet dioceze bas de
mo(n)tauban et seneschaucee de th(ou)l(ous)e regnant henry etc pardevant
moy not(aire) royal soubzsigne et presans les tesmoings bas
nommes ce sont presentes tristan pendaries trevailheur

natif dud(it) masaige des filholz a presant habitant de villemeur
jean pendaries dit jean petit ramond pendaries filz d anthoine
jean pendaries filz de pierre labo(u)reur habitans dud(it) masaige
des filholz faisant tant pour eulx q(ue) pour toute la communaulte
dud(it) masaige lesquelz dressant leurs parolles a jean pendaries
filz de guilhem jean pendaries dit jeunoutet et jean(n)e vendilhe
au nom que procede leur auroient dit et remonstre que
pour rendre libre le passaige q(ue) lesd(its) habitans ont de toute
anciennete aux environs des metteries et mesmes au devant
les portes des mai(s)ons desd(its) pendaries filz de guilhem janetet
et vendilhe il seroit necessairement besoing de hoster
les empechemens par eulx mis ausd(its) passaiges comme
fiens boys et autres choses comme occupant et uzurpant lesd(its)
passaiges autrement et affaulte de ce faire lesd(its) requerans
ont proteste comme d hors et desja protestent entre
eulx de l escandalle que s en pourroit ensuivre de tous despens
domaiges et intherestz que pour rai(s)on de ce leur en
pourroient advenir et de tout ce qu( )ilz peuvent et doibvent
de droict lesquelz ont respondu savoir led(it) jean
pendaries filz de guilhem qu( )il vouloit encore pousser plus
avant l ediffice de sa mai(s)on / led(it) janoutet qu il n estoit
tenu de sortir ses fiens de la rue et de devant sa porte
et lad(ite) vendilhe q(u'e)lle feroit comme les autres
qu auroit este cause q(ue) lesd(its) requerans auroient perciste
et percistent en leurs protesta(ti)ons et ditz avoir leur

recouru a la justice requerant a moy not(aire) royal
soubzsigne leur en retenir acte pour leur servir en temps
et lieu ce qu( )ay faict ez presances de arnauld tornier
scieur habitant des filholz                                      et
moy notaire royal requis soubzsigne lesd(its) requerantz
et autres ont dit ne scavoir

                                  Pendaries, not(aire)


